Милләтенә иң тугрылыклы татар баласы
(конкурс)
Максат:

1. Укучыларның үз шәҗәрәләрен белүләрен; әдәбият, сәнгать, мәдәният өлкәсендәге яңалыклар белән даими танышып баруларын, грамоталы яза алу мөмкинлек​ләрен тикшерү һәм мил​ләтенә иң тугрылыклы татар баласын билгеләү.
2. Мәгълүматны сән​гатьле, әдәби телдә эзлекле итеп сөйләп бирә алу күнекмәләрен камилләштерү. Сәнгатьле итеп шигырь сөйләү осталыгын үстерү.
3. Үз нәселенең тарихы, милләтенең мәдәнияте, сәнгате белән кызык​сыну хисе,аларга хөрмәт тәрбияләү.
Җиһазлау. Убучылар тарафыннан ясалган җиде буынга хәтле нәсел тарихынчагылдырган стена газеталары, аудио, видео магнитофон, та​тарчаҗырлар язмалары.
Укучыларның чыгыш​ларын жюри бәяли, санау комиссиясе исәпләп бара. Биремнәр кече яшьтәге мәктәп баласы да, өлкән сыйныф укучысы да үти алырлык итеп төзелә һәм укучыларга алдан ук әйтелә. 
Кичә башланыр ал​дыннан укучылар үзлә​ренә күкрәк номерлары сайлап алалар.
Алып баручы бәйрәм​не башлап җибәрә. 

–  Хәерле көн, мөхтә​рәм кардәшләр, милләт​тәшләр! Хәерле сәгатьтә, "Милләтенә иң тугрылык​лы татар баласы" исем​ле конкурсны башлый​быз.
Зур җаваплылык, ты​рышлык, эзләнү, иҗади эшчәнлек таләп иткән әлеге бәйгедә үз телен, динен, гореф - гадәтлә​рен тирән хөрмәт иткән, татар теле,әдәбияты дәресләрендә һәм ана теленә багышланган класстан тыш чараларда даими рәвештә актив кат​нашып торучы, белемле, халкыбызга хас иң тый​нак, тәрбияле һәм җыр-биюгә, тапкыр сүзгә иң оста татар балалары кат​наша.
Бәйгедә сынатмауны һәм һәрберебезгә зур уңышлар телибез!
Мондый осталар ара​сыннан "милләтенә иң тугрылыклы" булган уку​чыны аерып алу, әлбәттә, җиңел булмаячак. Бу җаваплы эш үтә таләп​чән, гаять гадел жюри әгъзаларына йөкләнә.
Бәйге алты өлештән тора.
Кәгазьгә карамыйча сәнгатьле, әдәби тел ка​гыйдәләрен төгәл үтәп, дөрес интонация белән сөйләү шарт.
Нәселдәге бер кеше белән таныштырганда гына укырга кирәк була​чак. Һәм әлеге язма эшләр жюри әгъзалары​на тапшырыла. Язма эшләр аерым бәяләнә.
1. Үз халкыңның тари​хын белү нәсел җебен әйбәт белүдән башлана.
«Үткәне юкның киләч​әге дә юк» дигән гыйбарә бүген һәркемгә яхшы та ныш.
Узган юлга, үткән көннәреңә
Ыргытасы булсаң әгәр ташлар,
Киләчәгең синең өсләреңә
Дөбердәтеп таулар ишә башлар,- дигән якта​шыбыз Зәки Нури.
Үз милләтенең тугры​лыклы вәкиле ничә буын нәсел җебен белә һәм ул аны тамашачыларга ни​чек аңлата ала икән. (Уку​чылар шәҗәрәләрен аңлаталар һәм нәселдә​ге бер кеше белән язма​ларын укып таныштыра​лар һәм аны жюрига тап​шыралар).
2.
Язма эшләрне бәя​ләү.
3.
Безнең борынгы әби-бабаларыбыз нәфис сүз остасы булганнар. Киләчәккә ныклы адым​нар белән баручы милләт балаларының     әдәби телдә сәнгатьле сөйләве ни дәрәҗәдә камил икән.
Шигырь сөйләү конкур​сы.
Музыкаль пауза.
4.
Репортаж. Әдәбият, сәнгать     яңалыклары белән таныштыру.
 – Үзен милләтенең тугрылыклы бер вәкиле итеп тойган һәр кеше татар дөньясындагы барлык вакыйгалар белән дә даими таны​шып, шуның эчендә кай​нап яши. Безнең милли җанлы укучыларыбыз татар әдәбияты, тари​хы, мәдәнияте, сәнга​теннән ни дәрәҗәдә хәбәрдар булып бара​лар икән? Татар дөнья​сындагы яңалыклардан репортаж тәкъдим итә​без.
5. Яраткан китапка реклама.
Укуга, китапка, мәгъ​рифәткә татар халкы бик борынгыдан ук игъти​барлы булган. Өйдә иң кадерле әйбер итеп ки​тап саналган. Кичләрен җыелышып китап укы​ганнар. Бүгенге милләт балалары нинди китап укый икән? Зыялы кеше үзе укып кына калмыйча, башкаларны да кызыксындыра белә.
6. Безнең халкыбыз​га җыр-биюгә, уен- көлке, тапкыр сүзгә осталык
белән бергә тырышлык, уңганлык, кунакчыллык хас. Алар буш вакытларын гаиләгә, киләчәккә, милләткә файдалы эшләр
башкарып үткәннәр.
Бүгенге
көндә яшьләр буш вакытла​рын төрлечә үткәрә, ял итүне дә һәркем үзенчә аңлый.
Безнең бәйгедә катнашучыларыбыз буш вакытларын ничек үткәрәләр икән? Чын​лап та безнең киләчәк буыныбыз җәмгыятькә, милләткә хезмәт итәр​лек, файдалы зат булыр дип ышана алабызмы?
Конкурска йомгак ясала. Җиңүчеләр бүләкләнә, бүләкләр тап​шырыла.

